
Հիմք ընդունելով  Հայաստանի Հանրապետության  քաղաքացիական օրենսգրքի 63-64-րդ հոդվածների  պահանջները և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի <զ> ենթակետը, 24-րդ հոդվածը`   Հայաստանի Հանրապետության կառավարությունը որոշում է.

1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմ​նարկին ամրացված՝ Հայաստանի Հանրապետության սեփականություն հանդիսացող՝ Հայաստանի Հանրապետության Արմավիրի մարզի Փարաքար համայնքում գտնվող դպրոցի շենքը՝ 45362.1 հազար դրամ սկզբնական  արժեքով ու 968.2 քառ. մետր ընդհանուր մակերեսով, կաթսայատունը՝ 87.8 քառ. մետր ընդհանուր մակերեսով, պահեստը՝ 20.2 քառ. մետր ընդհանուր մակերեսով, օժանդակ շինություն՝ 4 քառ. մետր մակերեսով և դրանց սպասարկման համար անհրաժեշտ 0.43 հա հողատարածքը (իրավունքի  գրանցման 2002 թվականի սեպտեմբերի 24-ի թիվ 737130 վկայական) (այսուհետ՝ գույք) հետ վերցնել «Փարաքարի հիմնական դպրոց»  պետական ոչ առևտրային կազմակերպությունից  և թողնել «Հայաստանի Հանրա​պետու​թյան կառավարությանն առընթեր պետական գույքի կառավար​ման վարչության աշխատա​կազմ» պետական կառավարչական հիմնարկի տնօրինությանը:   
2.  «Փարաքարի հիմնական դպրոց» պետական ոչ առևտրային կազմակերպությունը (պետական գրանցման համարը՝99.210.01415)  միացման ձևով վերակազմակերպել` միացնելով «Փարաքարի միջնակարգ դպրոց» պետական ոչ առևտրային կազմակերպությանը (պետական գրանցման համարը՝ 99.210.01393): 

3.  Սահմանել, որ «Փարաքարի հիմնական  դպրոց»  պետական ոչ առևտրային կազմակերպության  իրավահաջորդը «Փարաքարի միջնակարգ դպրոց» պետական ոչ առևտրային կազմակերպությունն է և վերջինիս են անցնում միացված իրավաբանական անձի իրավունքներն ու պարտականությունները՝ փոխանցման ակտին համապատասխան:

4. Հայաստանի Հանրապետության Արմավիրի մարզպետին` երկամսյա  ժամկետում ապահովել՝
1)  գույքի հանձնման-ընդունման  աշխատանքների կատարումը,  ինչպես նաև հաստատել նշված գույքի կազմը, միացման պայմանագիրը և փոխանցման ակտը.

2) «Փարաքարի հիմնական դպրոց»  պետական ոչ առևտրային կազմակերպու-թյան գործունեության դադարման պետական գրանցումը՝ «Փարաքարի միջնակարգ դպրոց» պետական ոչ առևտրային կազմակերպության միջոցների հաշվին.
3)  «Փարաքարի միջնակարգ դպրոց» պետական ոչ առևտրային կազմակեր-պության կանոնադրության  համապատասխան  փոփոխությունների կատարումը և պետական գրանցումը: 
5. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության Արմավիրի մարզպետի հետ համատեղ վեցամսյա ժամկետում Հայաստանի Հանրապետության կառավարություն ներկայացնել առաջարկություն «Փարաքարի հիմնական դպրոց»  պետական ոչ առևտրային կազմակերպության գույքի հետագա տնօրինման վերաբերյալ:
ՀՀ տարածքային կառավարման և զարգացման նախարար Դավիթ Լոքյան

 Անհրաժեշտությունը
««Փարաքարի հիմնական դպրոց» պետական ոչ առևտրային կազմակերպությունը վերակազմակերպելու և գույք հանձնելու  մասին» ՀՀ կառավարության որոշման նախագիծը մշակվել է ՀՀ կառավարության 29  սեպտեմբերի  2016 թվականի նիստի N 38 29.7/[374058]-16 արձանագրության 4-րդ կետի 2-րդ ենթակետի կատարման շրջանակներում` կրթության ոլորտում գործող ՊՈԱԿ-ների թվաքանակի կրճատման և դրանց գործունեության օպտիմալացման նպատակով: 
Ընթացիկ իրավիճակը և խնդիրները 

ՀՀ Արմավիրի մարզի Փարաքար համայնքի վարչական տարածքում  գործում է 3 հանրակրթական դպրոց՝ «Փարաքարի միջնակարգ դպրոց», «Փարաքարի հիմնական դպրոց» և «Թաիրովի միջնակարգ դպրոց» պետական ոչ առևտրային կազմակերպությունները:  

«Փարաքարի միջնակարգ դպրց» և «Փարաքարի հիմնական դպրոց» պետական ոչ առևտրային կազմակերպությունները գտնվում են գյուղի կենտրոնական մասում և նրանց շենքերի  միջև հեռավորությունն առնվազն 300 մետր է, «Թաիրովի միջնակարգ դպրոց» պետական ոչ առևտրային կազմակերպությունը գտնվում է Թաիրով գյուղում և ավելի քան  1 կմ հեռու է նշված դպրոցներից:  

Վերջին տասնամյակում էականորեն նվազել է Փարաքար համայնքում աշակերտների թիվը, ինչի արդյունքում «Փարաքարի միջնակարգ դպրց» և «Փարաքարի հիմնական դպրոց» պետական ոչ առևտրային կազմակերպություններում նվազել է աշակերտների թիվը:

2016-2017 ուստարում «Փարաքարի միջնակարգ դպրց» պետական ոչ առևտրային կազմակերպությունում սովորում են 405 աշակերտ, իսկ «Փարաքարի հիմնական դպրոց» պետական ոչ առևտրային կազմակերպությունում 190 աշակերտ:

«Փարաքարի միջնակարգ դպրոց» պետական ոչ առևտրային կազմակերպությանն ամրացված ուսումնական մասնաշենքի  հզորություն 960 աշակերտների համար է, իսկ Փարաքարի հիմնական դպրոց» պետական ոչ առևտրային կազմակերպությանը՝ 350 է: 

Կարգավորման նպատակը
«Փարաքարի  հիմնական  դպրոց» և «Փարաքարի միջնակարգ դպրոց» պետական ոչ առևտրային կազմակերպություններում աշակերտների բնականոն ուսումնական գործընթացը կազմակերպելու նպատակով առաջարկվում է «Փարաքարի  հիմնական  դպրոց» պետական ոչ առևտրային կազմակերպությունը միացման ձևով վերակազմակերպել,  այն միացնելով «Փարաքարի  միջնակարգ  դպրոց»  պետական ոչ առևտրային կազմակերպությանը,  որը հետագայում աշակերտական համակազմ ձևավորվելու արդյունքում անխափան կիրականացնի տվյալ տարածքի  սովորողների բնականոն ուսումնական գործընթացն:                                                                                  

Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման և զարգացման նախարարության կողմից:

Ակնկալվող արդյունքը
Նախագծի ընդունման դեպքում ակնկալվում է վերոնշյալ ՊՈԱԿ-ների միացման  արդյունքում` ապահովել դրանց գործունեության արդյունավետության բարձրացումը և պետական բյուջեի միջոցների արդյունավետ օգտագործումը:
ՏԵՂԵԿԱՆՔ
««Փարաքարի հիմնական դպրոց» պետական ոչ առեվտրային կազմակերպությունը վերակազմակերպելու  մասին» Հայաստանի Հանրապետության կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
««Փարաքարի  հիմնական դպրոց» պետական ոչ առեվտրային կազմակերպությունը վերակազմակերպելու  մասին»  Հայաստանի Հանրապետության  կառավարության որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
««Փարաքարի հիմնական դպրոց» պետական ոչ առեվտրային կազմակերպությունը վերակազմակերպելու  մասին» Հայաստանի Հանրապետության կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        ««Փարաքարի հիմնական դպրոց» պետական ոչ առեվտրային կազմակերպությունը վերակազմակերպելու մասին» Հայաստանի Հանրապետության  կառավարության որոշման նախագծի ընդունման կապակցությամբ պետական կամ տեղական  ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:

ԱՄՓՈՓԱԹԵՐԹ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարություն

ՀՀ ԿԱ պետական գույքի կառավարման վարչություն
ՀՀ ԿԱ անշարժ գույքի կադաստր
ՀՀ արդարադատության նախարարություն

ՀՀ կրթության և գիտության նախարարություն


	ՀՀ ֆինանսների նախարարությունը, քննարկելով Ձեր 19.01.2017թ. N01/12/440-17 գրությամբ ներկայացված` «Փարաքարի  հիմնական դպրոց» պետական ոչ առևտրային կազմակերպությունը վերակազմակերպելու  մասին» ՀՀ կառավարության որոշման նախագիծը, հայտնում է, որ վերջինիս վերաբերյալ դիտողություններ և առաջարկություններ չունի:

Հայաստանի Հանրապետության կառավարության որոշման նախագծի վերաբերյալ առաջարկում է.

1. Որոշման նախագծի նախաբանում հղում կատարել նաև <Պետական ոչ առևտրային կազմակերպությունների մասին> ՀՀ օրենքի 13-րդ հոդվածի 2-րդ մասի <զ> ենթակետին,

2. Որոշման նախագծում նախատեսել նաև դրույթ` պետական ոչ առևտրային կազմակերպություններին ամրացված անշարժ գույքի հետագա տնօրինման վերաբերյալ: 
Նախագծի 1-ին կետում  «2002 թվականի հուլիսի 29-ի» բառերը փոխարինել «2002 թվականի սեպտեմբերի 24-ի» բառերով: Նույն կետում լրացնել  նաև դպրոցի և շինություններով ծանրաբեռնված ու դրանց սպասարկման համար հատկացված  0.43 հա հողամասի վերաբերյալ տվյալներ:

1. Նկատի ունենալով Իրավական ակտերի մասին Հայաստանի Հանրապետության օրենքի 41-րդ հոդվածի պահանջները և «Պետական ոչ առևտրային կազմակերպությունների մասին» ՀՀ օրենքի դրույթները՝ նախագծի նախաբանում մասի բառն անհրաժեշտ է փոխարինել կետի բառով:

2. Նախագծի 2-րդ կետում անհրաժեշտ է «Հայաստանի» բառը հանել, իսկ «29.210.01393» թիվը փոխարինել «99.210.01393» թվով:

ՀՀ կրթության և գիտության նախարարությունը առաջարկում է որոշման նախագծում ներառել դրույթ-հանձնարարական. ՀՀ ԿԱ պետական գույքի կառավարման վարչության պետին և Արմավիրի մարզպետին՝ համատեղ քննարկել և ներկայացնել առաջարկություններ «Փարաքարի հիմնական դպրոց» ՊՈԱԿ-ից հետ վերցված և ազատված ուսումնական մասնաշենքերի հետագա տնօրինման վերաբերյալ: Միևնույն ժամանակ տեղեկացնում եմ, որ ՀՀ կրթության և գիտության նախարարությունը ՀՀ կառավարության վերոնշյալ որոշման նախագծի վերաբերյալ այլ դիտողություններ և առաջարկություններ չունի:
	Ընդունվել է ի գիտություն:
Ընդունվել և լրամշակվել է:
Ընդունվել և լրամշակվել է:
Ընդունվել և լրամշակվել է:
Լրամշակվել է:

Լրամշակվել է:

Լրամշակվել է:



